
EKONOMETRIK MODELLASHTIRISH 
NATIJALARI NODAVLAT NOTIJORAT 
TASHKILOTLARI FAOLIYATINI BOSHQARISHDA 
MUHIM AMALIY AHAMIYAT

Sattorov Firdavs Ziyodullayevich
Viloyat hokimining jamoat va diniy tashkilotlar bilan 
aloqalar boʻyicha oʻrinbosari – kotibiyati mudiri
ORCID: 0009-0000-6342-5223

Annotatsiya. Mazkur maqolada nodavlat notijorat tashkilotlari (NNT) faoliyatini boshqarishda ekonometrik 
modellashtirishning amaliy ahamiyati tadqiq etiladi. Tadqiqot jarayonida NNT faoliyatining asosiy ko‘rsatkichlari o‘rtasidagi 
o‘zaro bog‘liqliklar statistik va ekonometrik usullar yordamida tahlil qilindi. Jumladan, moliyaviy resurslar, inson kapitali 
hamda amalga oshirilayotgan loyihalarning samaradorlik darajasi o‘rtasidagi ta’sir omillari aniqlangan. Tadqiqot natijalari 
NNT faoliyatini samarali boshqarish, resurslardan oqilona foydalanish va ijtimoiy ta’sirni oshirishda ekonometrik 
yondashuvlarning muhimligini asoslab beradi.

Kalit soʻzlar: nodavlat notijorat tashkilotlari, ekonometrik modellashtirish, samaradorlik, boshqaruv, prognozlash, 
resurslardan foydalanish, ijtimoiy ta’sir.

Abstract. This article examines the practical significance of econometric modeling in managing the activities of non-
governmental non-profit organizations (NGOs). The study analyzes the interrelationships between key performance 
indicators of NGOs using statistical and econometric methods. In particular, the influence factors between financial 
resources, human capital, and the effectiveness of implemented projects are identified. The findings highlight the 
importance of econometric approaches for improving management efficiency, optimizing resource utilization, and 
enhancing social impact in NGO activities.

Key words: non-governmental organizations, econometric modeling, efficiency, management, forecasting, resource 
utilization, social impact.

Аннотация. В данной статье исследуется практическое значение эконометрического моделирования в управлении 
деятельностью некоммерческих организаций (НКО). В ходе исследования взаимосвязи между основными 
показателями деятельности НКО проанализированы с использованием статистических и эконометрических 
методов. В частности, выявлены факторы влияния между финансовыми ресурсами, человеческим капиталом и 
эффективностью реализуемых проектов. Результаты исследования обосновывают важность эконометрического 
подхода для повышения эффективности управления НКО, рационального использования ресурсов и усиления 
социального воздействия.

Ключевые слова: некоммерческие организации, эконометрическое моделирование, эффективность, управление, 
прогнозирование, использование ресурсов, социальное воздействие.

K I R I S H
Hozirgi kunda nodavlat notijorat tashkilotlari (NNT) jamiyatning ijtimoiy-iqtisodiy rivojlanishida muhim o‘rin 

egallamoqda. Ular aholining turli qatlamlarini qo‘llab-quvvatlash, ijtimoiy muammolarni hal etish, fuqarolik 
jamiyatini rivojlantirish va davlat siyosatini amalga oshirishda faol ishtirok etadi.

Shu bilan birga, NNTlar faoliyatining samaradorligini oshirish, mavjud resurslardan oqilona foydalanish 
va boshqaruv tizimini takomillashtirish dolzarb masalalardan biri hisoblanadi. Zamonaviy sharoitda boshqaruv 

jarayonlarida ilmiy yondashuvlardan foydalanish, xususan, ekonometrik modellashtirish usullarini qo‘llash 
alohida ahamiyat kasb etmoqda.

Ekonometrik modellashtirish yordamida NNT faoliyatiga ta’sir etuvchi asosiy omillarni aniqlash, ular 
o‘rtasidagi o‘zaro bog‘liqliklarni tahlil qilish hamda kelgusidagi rivojlanish tendensiyalarini prognozlash imkoniyati 
yaratiladi. Mazkur tadqiqotning dolzarbligi shundaki, NNT faoliyatini boshqarishda an’anaviy yondashuvlar bilan 
bir qatorda aniq statistik va ekonometrik tahlillarga asoslangan qarorlar qabul qilish zarurati ortib bormoqda.

Bu esa tashkilotlar faoliyatining samaradorligini oshirish, moliyaviy barqarorlikni ta’minlash va ijtimoiy 
natijadorlikni kuchaytirishga xizmat qiladi.

Tadqiqotning maqsadi nodavlat notijorat tashkilotlari faoliyatini boshqarishda ekonometrik 
modellashtirishning amaliy ahamiyatini asoslashdan iborat. Ushbu maqsadga erishish uchun NNT faoliyatining 
asosiy ko‘rsatkichlari tahlil qilinadi, ular o‘rtasidagi bog‘liqliklar aniqlanadi hamda samaradorlikni oshirishga 
qaratilgan ilmiy xulosalar ishlab chiqiladi.

M A V Z U G A  O I D  A D A B I Y O T L A R  S H A R H I
Nodavlat notijorat tashkilotlari faoliyatini boshqarish va ularning samaradorligini oshirish masalalari ko‘plab 

xorijiy va mahalliy olimlar tomonidan tadqiq etilgan. Xususan, boshqaruv samaradorligini baholashda zamonaviy 
iqtisodiy yondashuvlar, jumladan ekonometrik modellashtirish usullaridan foydalanish muhim ilmiy yo‘nalish 
sifatida qaralmoqda. Xorijiy olimlardan Peter F. Drucker o‘z tadqiqotlarida notijorat tashkilotlar faoliyatini 
samarali boshqarish uchun natijadorlikka asoslangan yondashuv zarurligini ta’kidlaydi. Uning fikricha, NNTlar 
faoliyatini baholashda faqat moliyaviy ko‘rsatkichlar emas, balki ijtimoiy natijadorlik ham muhim ahamiyatga 
ega. Shuningdek, William H. Greene va Damodar N. Gujarati tomonidan ishlab chiqilgan ekonometrik tahlil 
usullari iqtisodiy jarayonlarni chuqur o‘rganishda keng qo‘llanilib, turli sohalarda, jumladan notijorat sektor 
faoliyatini tahlil qilishda ham samarali vosita sifatida xizmat qilmoqda. Notijorat tashkilotlar samaradorligini 
baholash masalalari David R. Renz tomonidan ham keng o‘rganilgan bo‘lib, u NNTlar faoliyatini boshqarishda 
strategik yondashuv va natijadorlikni baholash tizimini takomillashtirish zarurligini asoslab bergan. Mahalliy 
olimlardan Sh. Shodmonov ilmiy ishlarida iqtisodiy jarayonlarni modellashtirish, statistik tahlil va prognozlash 
masalalari yoritilgan bo‘lib, ular iqtisodiyotning turli tarmoqlarida, jumladan ijtimoiy sohada ham qo‘llash 
mumkinligi ko‘rsatib o‘tilgan. Shu bilan birga, so‘nggi yillarda ekonometrik modellashtirish usullarini ijtimoiy-
iqtisodiy jarayonlarga tatbiq etish bo‘yicha ilmiy izlanishlar kengayib bormoqda. Biroq nodavlat notijorat 
tashkilotlari faoliyatini aynan ekonometrik modellar asosida kompleks baholash va boshqaruv qarorlarini qabul 
qilishga yo‘naltirilgan tadqiqotlar yetarli darajada rivojlanmagan.

Yuqoridagi ilmiy qarashlar va yondashuvlar tahlili shuni ko‘rsatadiki, NNT faoliyatini boshqarishda 
ekonometrik modellashtirish usullaridan foydalanish dolzarb ilmiy-amaliy muammo bo‘lib qolmoqda hamda 
mazkur yo‘nalishda qo‘shimcha tadqiqotlar olib borishni talab etadi. 

T A D Q I Q O T  M E T O D O L O G I YA S I
Mazkur tadqiqot mintaqa iqtisodiyotida davlat aktivlarini boshqarish samaradorligini oshirishning 

institutsional mexanizmlarini menejment yondashuvi asosida o‘rganishga qaratilgan bo‘lib, unda nazariy va 
empirik tadqiqot usullarining kompleks kombinatsiyasi qo‘llanildi.

T A H L I L  V A  N A T I J A L A R
Ekonometrik modellashtirish natijalari nodavlat notijorat tashkilotlari faoliyatini boshqarishda muhim amaliy 

ahamiyatga ega. Ushbu natijalar asosida resurslarni taqsimlash, ustuvor yo‘nalishlarni belgilash, yangi loyihalarni 
rejalashtirish hamda davlat va xususiy sektor bilan hamkorlik mexanizmlarini takomillashtirish bo‘yicha ilmiy 
asoslangan qarorlar qabul qilinadi. Shu bilan birga, modellar nodavlat notijorat tashkilotlari faoliyatining hududiy 
ijtimoiy-iqtisodiy rivojlanishga qo‘shayotgan hissasini miqdoriy baholash imkonini ham beradi. Nodavlat notijorat 
tashkilotlari faoliyatini zamonaviy statistik va ekonometrik yondashuvlar asosida modellashtirish ularning 
samaradorligini oshirish, ijtimoiy ta’sir doirasini kengaytirish hamda barqaror rivojlanishini ta’minlashda muhim 
ilmiy-uslubiy vosita hisoblanadi. Mazkur yondashuv nodavlat notijorat tashkilotlari faoliyatini boshqarishda ilmiy 
asoslangan, barqaror va strategik qarorlar qabul qilish uchun ishonchli metodologik asos yaratadi.

Zamonaviy raqamli texnologiyalar – elektron hisobot tizimlari, avtomatlashtirilgan axborot platformalari, 
raqamli monitoring vositalari hamda ma’lumotlarni real vaqt rejimida qayd etuvchi dasturiy ta’minotlar – nodavlat 
notijorat tashkilotlari faoliyati bo‘yicha aniq, ishonchli va muntazam statistik ma’lumotlarni shakllantirish imkonini 
yaratmoqda. Aynan ushbu ma’lumotlar bazasini iqtisodiy va matematik usullar asosida qayta ishlash natijasida 
ekonometrik modellar shakllantiriladi va ular asosida ilmiy asoslangan boshqaruv qarorlari qabul qilinadi.

Ekonometrik modellashtirish iqtisodiy va ijtimoiy jarayonlarni matematik tenglamalar yordamida ifodalash 
hamda ularni real statistik ma’lumotlar asosida empirik baholash jarayonidir. Nodavlat notijorat tashkilotlari 
faoliyatini tahlil qilishda bunday modellar quyidagi muhim ilmiy savollarga javob topishga xizmat qiladi: tashkilot 
faoliyatiga qaysi omillar kuchliroq ta’sir ko‘rsatmoqda, moliyalashtirish hajmidagi o‘zgarishlar ijtimoiy natijalarga 
qanday ta’sir etmoqda, inson resurslari salohiyati faoliyat samaradorligini qay darajada belgilamoqda, zamonaviy 
boshqaruv va raqamli texnologiyalarni joriy etgan tashkilotlarning faoliyati qanday ustunliklarga ega hamda 
kelgusi yillarda nodavlat notijorat tashkilotlari faoliyati ko‘rsatkichlarini qanday asosda prognoz qilish mumkin.

Mazkur savollarga javob topish uchun turli tipdagi ekonometrik modellar qo‘llaniladi. Jumladan, ishlab 
chiqarish funksiyasi tipidagi modellar, xarajatlar modellar, trend va vaqt qatori modellar, panel ma’lumotlar 
modellar, shuningdek ehtimollik asosidagi logit va probit modellaridan keng foydalaniladi. Ushbu modellar 
nodavlat notijorat tashkilotlari faoliyatini har tomonlama va tizimli tahlil qilish imkonini beradi.

Nodavlat notijorat tashkilotlari faoliyatini tahlil qilishda eng ko‘p qo‘llaniladigan yondashuvlardan biri ishlab 
chiqarish funksiyasi tipidagi model hisoblanadi. Ushbu modelda tashkilot faoliyatining yakuniy natijasi, ya’ni 
ijtimoiy xizmatlar hajmi, loyiha samaradorligi yoki aholi qamrovi kabi ko‘rsatkichlar bir nechta asosiy resurs va 
institutsional omillar bilan funksional bog‘liqlikda ifodalanadi. Bunday yondashuv nodavlat notijorat tashkilotlari 
faoliyatining samaradorligini miqdoriy jihatdan baholash, resurslardan foydalanish natijadorligini aniqlash 
hamda ustuvor rivojlanish yo‘nalishlarini ilmiy asosda belgilash imkonini beradi.

Ishlab chiqarish funksiyasi tipidagi modellar yordamida, masalan, moliyaviy resurslar, inson resurslari, 
moddiy-texnik baza va raqamli boshqaruv darajasining har biri nodavlat notijorat tashkilotlari faoliyatiga 
qanchalik ta’sir ko‘rsatayotgani aniqlanadi. Natijada, tashkilotlar faoliyatini rivojlantirishda qaysi omillarga 
ustuvor e’tibor qaratish lozimligi ilmiy asosda belgilanadi.

Shu tariqa, zamonaviy statistik va ekonometrik yondashuvlar asosida modellashtirish nodavlat notijorat 
tashkilotlari faoliyatini chuqur tahlil qilish, ularning ijtimoiy samaradorligini oshirish hamda hududiy ijtimoiy-
iqtisodiy rivojlanishga qo‘shayotgan hissasini miqdoriy baholash uchun muhim ilmiy-uslubiy vosita hisoblanadi. 
Ushbu yondashuv boshqaruv qarorlarini subyektiv mulohazalardan holi holda, real statistik va empirik 
asosda qabul qilish imkonini yaratadi hamda nodavlat notijorat tashkilotlari faoliyatining barqaror rivojlanishini 
ta’minlashga xizmat qiladi.

Umumiy ko‘rinishda model quyidagicha bo‘lishi mumkin:

         (1)
bu еrda:

•	  – i-nodavlat notijorat tashkiloti bo‘yicha ijtimoiy xizmatlar hajmi yoki ijtimoiy loyiha natijalari 
ko‘rsatkichi;

•	  – moliyaviy resurslar hajmi (grantlar, homiylik mablag‘lari, byudjetdan tashqari tushumlar);

•	 – inson resurslari (xodimlar soni, ularning malaka darajasi);

•	  – moddiy-texnik baza (binolar, jihozlar, texnik ta’minlanganlik darajasi);

•	  – raqamli va boshqaruv texnologiyalarini qo‘llash darajasi (elektron hisobot, axborot tizimlari, onlayn 
monitoring);

•	  – hududiy, institutsional va ijtimoiy muhit omillari;

•	  – tasodifiy xatolik.
Amaliyotda ko‘p hollarda Cobb-Douglas tipidagi model ishlatiladi:

		 S	 (2)
Mazkur model yordamida har bir omilning elastiklik ko‘rsatkichi aniqlanadi. Masalan, agar β1=0.4 bo‘lsa, 

moliyaviy resurslar 1 foizga oshganda nodavlat notijorat tashkiloti faoliyatining natijasi o‘rtacha 0,4 foizga 
ortishini anglatadi.

Agar β4 koeffitsienti musbat va statistik jihatdan ahamiyatli bo‘lsa, bu raqamli va zamonaviy boshqaruv 
texnologiyalarini joriy etish nodavlat notijorat tashkilotlari faoliyati samaradorligini sezilarli darajada 
oshirayotganini ilmiy asosda tasdiqlaydi.

Nodavlat notijorat tashkilotlari faoliyatida iqtisodiy samaradorlikni baholashda eng muhim ko‘rsatkichlardan 
biri umumiy xarajatlar darajasi va ularning natijalarga nisbatan samaradorligidir. Zamonaviy boshqaruv va 
raqamli texnologiyalarni joriy etish dastlabki bosqichda ma’lum darajada investitsiya xarajatlarini oshirishi 
mumkin, biroq uzoq muddatda ma’muriy xarajatlar, vaqt yo‘qotishlari va resurslar isrofini kamaytirish orqali 

umumiy faoliyat samaradorligini oshiradi. Shu sababli nodavlat notijorat tashkilotlari faoliyatini tahlil qilishda 
xarajat funksiyasiga asoslangan ekonometrik modeldan foydalanish maqsadga muvofiq hisoblanadi:

Xarajat funksiyasi quyidagi ko‘rinishda ifodalanadi:

			   (3)
bu еrda:

•	  – i- nodavlat notijorat tashkilotidagi umumiy faoliyat xarajatlari;

•	  – ko‘rsatilgan ijtimoiy xizmatlar yoki amalga oshirilgan loyihalar hajmi;

•	  – kommunal va texnik xizmatlar xarajatlari (elektr energiyasi, aloqa, texnik xizmatlar);

•	  – mehnat va tashkiliy xarajatlar;

•	  – zamonaviy boshqaruv va raqamli texnologiyalarni qo‘llash darajasi;

•	  – xatolik hadisi.

Agar texnologiya ko‘rsatkichi ( ) xarajat modelida manfiy koeffitsientga ega bo‘lsa, bu zamonaviy 
texnologiyalarni qo‘llash tannarxni pasaytirishi mumkinligini ko‘rsatadi. Bu esa investir qilish, kreditlar, subsidiya 
va davlat qo‘llovi bo‘yicha iqtisodiy qarorlar qabul qilishda muhim asos bo‘lib xizmat qiladi. Bunday natija 
nodavlat notijorat tashkilotlari faoliyatini moliyalashtirish, grant va subsidiyalar ajratish, investitsiya loyihalarini 
qo‘llab-quvvatlash hamda davlat bilan hamkorlik mexanizmlarini takomillashtirish bo‘yicha iqtisodiy qarorlar 
qabul qilishda muhim ilmiy asos bo‘lib xizmat qiladi. Shu bilan birga, xarajat modeli tashkilotlar faoliyatining 
iqtisodiy barqarorligini ta’minlash hamda resurslardan oqilona foydalanish strategiyasini ishlab chiqishda 
muhim metodologik vosita sifatida ahamiyat kasb etadi.

X U L O S A  V A  T A K L I F L A R
O‘tkazilgan tadqiqotlar natijasida nodavlat notijorat tashkilotlari faoliyatini boshqarishda ekonometrik 

modellashtirishdan foydalanish muhim ilmiy va amaliy ahamiyatga ega ekanligi aniqlandi. Tadqiqot davomida 
NNT faoliyatiga ta’sir etuvchi asosiy omillar — moliyaviy resurslar, inson kapitali va loyihalar samaradorligi 
o‘rtasida o‘zaro bog‘liqlik mavjudligi asoslab berildi. Ushbu bog‘liqliklar ekonometrik usullar yordamida tahlil 
qilinib, tashkilot faoliyatining samaradorligini oshirish imkoniyatlari aniqlab berildi.Shuningdek, ekonometrik 
modellar asosida NNT faoliyatini prognozlash, resurslardan samarali foydalanish va boshqaruv qarorlarini ilmiy 
asoslash imkoniyati mavjudligi isbotlandi. Natijada tashkilotlarning ijtimoiy-iqtisodiy samaradorligini oshirish, 
ularning barqaror rivojlanishini ta’minlash hamda boshqaruv tizimini takomillashtirish uchun zarur ilmiy xulosalar 
shakllantirildi.

